
Naslov teksta i link
Završena izgradnja nove trafostanice u Tešnju Napomena 26.12.2022: Tekst objavljen 22.12.2022. godine u kojem je obećanje ocijenjeno neispunjenim, dopunjen je četiri dana kasnije, a ocjena korigovana u ispunjeno.

SDS je bio u vlasti kada su uvedene akcize

*Napomena: Tekst koji je objavljen 6.12.2022. godine dopunjen je informacijom da je Zakon o akcizama prvobitno usvojen u decembru 2004. godine. Ova dopuna nije uticala na izmjenu ocjene s obzirom na činjenicu da je SDS i u to vrijeme učestvovao u radu Vijeća ministara BiH.

**Napomena: U leadu teksta u zagradi iza imena Darke Banjca pogrešno je navedena partija SNSD umjesto NPS čiji je Banjac predsjednik, te je ova greška ispravljena 8.12.2022. godine.

Kome ide glas kada se glasa za aktuelne načelnike na Opštim izborima? Napomena: U prvobitno objavljenom tekstu greškom je navedeno da je Marinko Božović načelnik Opštine Istočni Drvar, umjesto Opštine Istočna Ilidža.

BiH nije jedina evropska zemlja koja ne koristi skenere na biralištima

Napomena:

Nakon što je tekst objavljen 12.8.2022. godine, istog dana dodan je paragraf o korištenju tehnologije za identifikaciju birača/ica na biračkim mjestima, koji nije uticao na konačnu ocjenu.

Nacionalna grupa predmeta izučava se u Federaciji BiH

Napomena:

Nakon uočene greške, 3.8.2022. godine izvršena je ispravka teksta te je dio “Ministri obrazovanja dva entiteta u martu ove godine potpisali su Privremeni sporazum o zadovoljavanju posebnih potreba i prava djece povratnika” izmijenjen u “Ministri obrazovanja dva entiteta prije 18 godina potpisali su Privremeni sporazum o zadovoljavanju posebnih potreba i prava djece povratnika”.

Poskupljenje gasa: Da li je Istočno Sarajevo u Republici Srpskoj?

Napomena:

Nakon uočene greške, 21.7.2022. godine, izvršena je ispravka teksta te je dio “Poskupljenje gasa u ovom dijelu Republike Srpske pratilo je poskupljenje u Kantonu Sarajevo” zamijenjen rečenicom “Poskupljenje gasa u ovom dijelu Republike Srpske pratilo je poskupljenje u Federaciji BiH.”

Do kraja juna nije počela izgradnja sportske dvorane u Bosanskoj Krupi Napomena, 5.7.2022: Budući da do trenutka objavljivanja teksta 1.7.2022. godine na Portalu javnih nabavki BiH nije bilo obavještenja o nabavci radova za izgradnju sportske dvorane, u tekstu smo naveli da “obavještenje o nabavci do navedenog dana nije objavljeno na Portalu javnih nabavki BiH”. Međutim, obavještenje je ipak objavljeno do kraja dana, na što su nam ukazali iz Gradske uprave Bosanska Krupa, nakon čega je tekst 5.7.2022. godine korigovan s tačnom informacijom.

Završena rekonstrukcija puta Glamočani – Bajinci u Srpcu
Napomena, 20.5.2022: U tekstu objavljenom 18. aprila 2022. godine, naveli smo da su nakon rekonstrukcije puta preostali radovi na sanaciji trotoara, umjesto bankina. Na ovu grešku ukazali su nam iz Opštine Srbac, uz pojašnjenje da trotoar na ovom lokalnom putu nikad nije postojao, nakon čega je tekst korigovan 20. maja 2022. godine.

Mandat pripada izabranom nositelju – norma koja nanosi više štete nego koristi?
Napomena, 18.5.2022.: Nakon objave ovog teksta, 17.5.2022. godine, politički analitičar Adnan Huskić, čiji smo Facebook status citirali, kontaktirao je Istinomjer uz molbu da se, kako je naveo, ispravi njegova greška prilikom koje je u statusu kao negativan primjer naveo Opštinu Novo Sarajevo umjesto Opštine Novi Grad. U aktuelnoj verziji teksta ova je greška u navodu ispravljena.

SDP nema delegate/kinje u Domu naroda PSBiH Napomena 16.2.2023: U prvobitnoj verziji teksta Zukan Helez je, umjesto ministar odbrane, oslovljen kao ministar vanjskih poslova BiH, te je članak istog dana korigovan.

Transplantacija organa u BiH: Zakonska ograničenja i slaba koordinacija
Napomena: Prvobitna verzija teksta objavljena je 13.3.2023. godine i dostupna je na ovom linku, dok je 15.3.2023. godine izvršena ispravka i dopuna teksta. Informacija, da je od osam transplantacija obavljenih tokom 2022 godine, njih 7 izvršeno na UKCUS, a jedna na UKC Tuzla, je uklonjena i zamjenjena informacijom da su od osam transpalantacija, 4 izvršene na UKCUS, te 4 na UKC Tuzla.

Tuzlanski kanton nije jedini koji je usvojio budžet za tekuću godinu

Napomena: U provobitno objavljenom tekstu Tuzlanski kanton nije jedini koji je usvojio budžet za tekuću godinu, 13.3.2023. godine, propušteno je navesti da, pored Kantona Sarajevo, do momenta davanja izjave Žarka Vujovića ni Unsko-sanski kanton nije imao usvojen budžet za 2023. godinu. Dopuna teksta je izvršena 20.3.2023. godine i nije uticala na ocjenu izjave Žarka Vujovića.

Ustavnopravna komisija nije oba puta većinom glasova donijela odluku o Zakonu o sportu
Napomena, 21.3.2023: Budući da nijedan član Ustavnopravne komisije ne dolazi iz SDS-a, ispravljena je greška iz originalne verzije teksta u kojoj je navedeno da su “zakon podržali članovi Ustavnopravne komisije iz SDP-a BiH i SDA, dok su protiv bili/e članovi/ce HDZ BiH, SNSD-a, SDS-a i Ujedinjene Srpske”.

Bajramović neistinito o broju glasova i mandata, kao i formiranju NES-a 

Nakon objave prvobitne verzije teksta 15.3.2023. godine, Istinomjeru se 19.3.2023. obratio zastupnik Halil Bajramović sa zahtjevom za ispravku dijela teksta u kojem je neistinitom ocijenjena njegova tvrdnja da je “A-SDA promijenila naziv stranke”.

Stevandić uglavnom istinito o izbornim rezultatima Ognjena Tadića i Jelene Trivić

Napomena 7.6.2023: Ocjena u originalnom tekstu je dva dana nakon objave ispravljena iz “neistinite” u “većim dijelom istinitu”, i to nakon što je tekst dopunjen rezultatima Općih izbora 2014. godine.

Program mjera nove Vlade FBiH nije usvojen prije njenog potvrđivanja

Vlada FBiH imenovana je 28.4.2023. godine, a ne dan kasnije, kako je stajalo u originalnoj verziji teksta. Ova greška ispravljena je 10.7.2023. godine.

“Trojka” nije sastavljena “većinom od bivšeg kadra SDA” 

Napomena 20.11.2023: Ovaj tekst, originalno objavljen 17.11.2023. godine, dopunjen je informacijom da je i delegat u Domu naroda PSBiH Kemal Ademović bio član Stranke demokratske akcije do 2018. godine.

Broj ukradenih auta u KS od 2019. jeste manji od 200 slučajeva godišnje
Mesihović neistinito o budžetu Ministarstva za nauku, visoko obrazovanje i mlade Ministarstvo za nauku, visoko obrazovanje i mlade uputilo je 27.12.2023. godine reakciju na članak koji se bavi tvrdnjom ministrice Mesihović da su sredstva za projekat rekonstrukcije opservatorija na Trebeviću “jedina sredstva koja su umanjena” u Prijedlogu budžeta Ministarstva za nauku, visoko obrazovanje i mlade za 2024. godinu u odnosu na budžet za 2023. godinu.

Zakon o Ustavnom sudu može biti donesen bez izmjena Ustava

Nakon objave originalnog teksta, Istinomjer je primio komentar višeg asistenta na Pravnom fakultetu Univerziteta u Sarajevu Haruna Išerića s mišljenjem da se zakon kojim bi se odredio drugačiji način izbora međunarodnih sudija u Ustavnom sudu BiH ne bi mogao nazvati “Zakon o Ustavnom sudu”.......

O izbornim rezultatima Stranke za BiH u četiri sarajevske općine Prvobitno je tvrdnja Džemala Smajića ocijenjena neistinitom. Arhivirana verzija teksta nalazi se ovdje. Istinomjer je dan prije prvobitne objave teksta poslao upit gospodinu Smajiću, na koji nije odgovoreno. Nakon provjere zbirnih rezultata, ocjena je promijenjena u poluistinu.

